
Գայանե Թովմասյան 

Ռուբիկ Թովմասյան 

 

ԶԲՈՍԱՇՐՋՈՒԹՅԱՆ ԵՎ ՀՅՈՒՐԸՆԿԱԼՈՒԹՅԱՆ ԱՐԴՅՈՒՆԱԲԵՐՈՒԹՅԱՆ 

ԶԱՐԳԱՑՄԱՆ ԱՊԱԳԱՅԻ ՄԻՏՈՒՄՆԵՐԸ (ԱՇԽԱՐՀ ԵՎ ՀԱՅԱՍՏԱՆ) 
 

Հիմնաբառեր. զբոսաշրջություն, զբոսաշրջիկ, 

հյուրընկալություն, տրանսպորտ, հյուրանոց, պանդոկ, 

ռեստորան, մարքեթինգ, դեստինացիա: 

 

Շատ հաճախ հյուրընկալությունն ու զբոսաշրջությունը նույնացվում են։ Իրականում դրանք 

տարբերվում են իրարից, սակայն գտնվում են սերտ կապի մեջ։ Հյուրընկալության կառավարումը 

կենտրոնանում է հյուրընկալության գործառնությունների բոլոր բաղադրիչների վրա՝ ներառյալ 

հյուրանոցները, սննդի օբյեկտները, տրանսպորտը, զվարճանքի վայրերը և այլն, իսկ զբո-

սաշրջության կառավարումը կենտրոնանում է զբոսաշրջության զարգացման, զբոսաշրջային 

մարքեթինգի, զբոսաշրջային արդյունաբերության կառավարման վրա։ Զբոսաշրջությունը 

մարդկանց տեղաշարժն է իրենց մշտական բնակության վայրից դեպի այլ վայր, իսկ հյուրընկա-

լությունը մարդկանց հանգստի ու հարմարավետության ապահովումն է այդ վայրերում։ Հյուրըն-

կալության արդյունաբերությունը մատուցում է գիշերակացի, սննդի, տրանսպորտի, հանգստի և 

ժամանցի ծառայություններ զբոսաշրջիկներին, ովքեր ճանապարհորդում են և ցանկանում են 

ստանալ այդ ծառայությունները, այսինքն՝ հյուրընկալության արդյունաբերությունը մատուցում 

է ծառայություններ զբոսաշրջությանը։  

Ստորև կդիտարկենք զբոսաշրջության և հյուրընկալության պատմական զարգացման 

փուլերն ու առանձնահատկությունները։ 

Մարդկային հասարակության զարգացման ժամանակաշրջանից ի վեր մարդիկ սկսել են 

ճանապարհորդել տարբեր նպատակներով` ռեսուրսների հայթայթման, առևտրի, նոր վայրեր այ-

ցելելու, սովորելու և այլն: Իսկ ներկա զբոսաշրջությունը, որպես այդպիսին, կարելի է համարել 

նոր երևույթ, քանի որ այն զանգվածային բնույթ կրեց երկրորդ համաշխարհային պատերազմից 

հետո: Գիտական հետաքրքրությունը զբոսաշրջության նկատմամբ առաջացավ XIX դ. կեսերին` 

պայմանավորված ճանապարհորդությունների պատմության վերաբերյալ գիտելիքների կու-

տակման, համաշխարհային զբոսաշրջային արդյունաբերության ձևավորման, մարդկանց կեն-

սաձևի փոփոխության հետ: XX դարի կեսերին զբոսաշրջության պատմությունը զարգացավ որ-

պես գիտություն, որի գլխավոր տարրերն էին սոցիալ-տնտեսական աշխարհագրությունը, ար-

տադրության կազմակերպումը և այլն1: 

Զբոսաշրջության պատմական զարգացումը կարելի է ներկայացնել չորս փուլով2՝ 

1. մինչև XIX դ. սկիզբը` զբոսաշրջության նախապատմությունը, 

2. XIX դ. սկզբից մինչև XX դ. սկիզբ` էլիտար զբոսաշրջություն, զբոսաշրջային ծառայու-

թյունների արտադրությամբ զբաղվող մասնագիտացված կազմակերպությունների առաջացում, 

3. XX դ. սկզբներից մինչև Երկրորդ համաշխարհային պատերազմը` զանգվածային սոցիա-

լական զբոսաշրջության առաջացումը, 

4. Երկրորդ համաշխարհային պատերազմից հետո մինչ օրս` զանգվածային սոցիալական 

զբոսաշրջության, զբոսաշրջային արդյունաբերության ձևավորումը որպես զբոսաշրջիկների հա-

մար ապրանքների և ծառայությունների արտադրությամբ զբաղված միջճյուղային համալիր: 

Այս բաժանման հիմքում ընկած է տեխնիկատնտեսական, սոցիալական նախադրյալները, 

զբոսաշրջության նպատակային գործառույթները: 

                                                           
* Հոդվածը ներկայացվել է 20.04.2020 թ., գրախոսվել՝ 05.05.2020 թ., ընդունվել տպագրության՝ 15.06.2020 թ.: 
1 Տե´ս История туризма: учебник,; отв. ред. и сост. Ю. Путрик, М., Федеральное агентство по туризму, 

2014, с. 9-11. 
2 Տե´ս Бабкин А., Специальные виды туризма, учебное пособие, Ростов-на-Дону, 2008, с. 5. 

Առաջին փուլը համարվում է զբոսաշրջության նախապատմության փուլ: Մասնավորապես 

Ք.ա. 4850-715 թ թ. եգիպտացիները ուղևորվում են կառավարության կենտրոնացված վայրեր, 

Ք.ա. 1760-1027 թ թ. Շան դինաստիան առևտրային ուղիներ է հաստատում հեռավոր Արևելքի 

հեռավոր վայրերում, Ք.ա. 1100-800 թ թ. փյունիկեցիները զարգացնում են մեծ նավատորմեր՝ 

իրենց կայսրության տարածքում առևտուր իրականացնելու և ճանապարհորդելու համար, Ք.ա. 

900-200 թ թ. հույները զարգացնում են լեզուն և արժույթը, իսկ ճանապարհորդական ծառայու-

թյուններն առաջանում են, երբ քաղաքները դառնում են դեստինացիաներ, Ք.ա. 500 թվականից 

մինչև Ք.ծ. 300 թ. հռոմեացիները բարելավում են ճանապարհները, իրավական համակարգը և 

պանդոկները՝ առևտրային, արկածային և ժամանցային հետագա ուղևորությունների համար, 

300-900 թ թ. մայաները ստեղծում են առևտրի և ճանապարհորդական ուղիներ Կենտրոնական 

և Հյուսիսային Ամերիկայում, 1275-1295 թ թ. Մարկո Պոլոյի ճանապարհորդությունները հեռա-

վոր Արևելքում սկսում են մեծացնել հետաքրքրությունը ճանապարհորդության և առևտրի 

նկատմամբ: XIV-XVI դդ. առևտրային ուղիները զարգանում են, երբ առևտրային գործունեու-

թյունն աճում է, և առևտրականները նոր տարածքներ են մտնում1: 

Հին ժամանակներում ճանապարհորդության հիմնական նպատակներն էին` առևտուրը, 

ուսումը, ուխտագնացությունը և բուժումը: Օլիմպիական խաղերի զարգացումը Ք.ա. 776 թվա-

կանից հետո զբոսաշրջության էական խթան հանդիսանացավ՝ հիմնված սպորտային իրադար-

ձության վրա: Հույները ճանապարհորդում էին օլիմպիական խաղերի վայրեր և գիշերում վրա-

նային ճամբարներում՝ ստեղծելով մարզական զբոսաշրջային միջոցառում:  

Միջին դարերում ուժգնացան նաև կրոնական բնույթի ճամփորդությունները: Մուսուլման 

ուխտավորները գնում էին Մեքքա, քրիստոնեաները` Երուսաղեմ և Եվրոպական քրիստոնյա 

երկրներ2:  

Վերածննդի դարաշրջանում մեծացավ ճանապարհորդությունների անհատական բնույթը 

և կրթական ուղղվածությունը:  

1613-1785 թ թ. համարվում է մեծ շրջագայության Grand Tour) դարաշրջան, որը սկիզբ է 

առել հարուստ անգլիացիներից և տարածվելով՝ դարձել նորաձև այն անհատների համար, ով-

քեր ժամանակ և փող ունեին: Այս շքեղ ճանապարհորդությունները արտացոլում էին նրանց դիր-

քը սոցիալական և կրթական փորձառություններում: Grand Tour-ի մասնակիցները ճանապար-

հորդում էին Եվրոպայի տարածքում՝ փորձելով զգալ «քաղաքակիրթ աշխարհի» մշակույթները 

և գիտելիքներ ձեռք բերել իրենց այցելած երկրների արվեստի և գիտությունների մասին: Հիմնա-

կան այցելության երկրներն էին Ֆրանսիան, Շվեյցարիան, Իտալիան և Գերմանիան3: Եվրոպա-

կան մեծ շրջագայությունը հիմնականում հարուստ, ազնվական, արտոնյալ դասի կողմից էր ի-

րականացվում՝ մշակութային, կրթական և ժամանցի նպատակով4: Այսպիսով, մինչ XIX դ. սկիզ-

բը ճանապարհորդությունների հիմնական նպատակն էր` առևտուրը, ուխտագնացությունը, աշ-

խարհայացքի ընդլայնումը, իսկ տեղաշարժման միջոցները պրիմիտիվ էին5:  

Երկրորդ փուլն անվանում են երկաթուղային ճանապարհների շրջան: Ճանապարհորդութ-

յունների հանդեպ մեծ պահանջարկը ազդեց երկրների տնտեսությունների վրա: Շոգենավերի 

(1807 թ. ամերիկացի Ռոբերտ Ֆուլտոնի կողմից) և շոգեքարշերի (1814 թ. անգլիացի Ջորջ Ստո-

ֆենսոնի կողմից) առաջացմամբ պայմանավորված` մեծացավ ճանապարհորդությունների թիվը 

և տեղափոխման արագությունը` ձևավորելով զբոսաշրջային շուկան: Առաջացան զբոսաշրջա-

յին կենտրոններ, զբոսաշրջային կազմակերպված տուրեր վաճառող գործակալներ և տուրօպե-

րատորներ6:  

                                                           
1 Տե´ս Roy A. Cook, Cathy H. C. Hsu, Lorraine L. Taylor, Tourism: the business of hospitality and travel, Boston: Pearson, 

2018, p. 9. 
2 Տե´ս Stephen J. Page, Tourism management, Routledge, Abingdon, 2019, p. 49-50. 
3 Տե´ս Roy A. Cook, Cathy H. C. Hsu, Lorraine L. Taylor, նշվ. աշխ., էջ 11: 
4 Stephen J. Page, նշվ. աշխ., էջ 52: 
5 Տե´ս Организация туризма: учеб. пособие, А. Дурович, Н. Кабушкин, Т. Сергеева и др., Минск, 2003, с. 8-9. 
6  Տե´ս Кузик С., География туризма, https://uchebnikionline.com/turizm/geografiya_turizmu_-_kuzik_sp/istoriya 

_rozvitku_turizmu.htm, (մուտք՝ 01.12.2019). 

Առաջին զբոսաշրջային զանգվածային ճանապարհորդությունը եղել է Անգլիայում, երբ 

1841 թ. ձեռնարկատեր Թոմաս Կուկը կազմակերպեց 600 մարդու տեղափոխություն երկաթու-

ղային տրանսպորտով՝ շրջագայության նպատակով: 1845 թ. նա արդեն ճանապարհորդություն 

կազմակերպեց դեպի Լիվերպուլ` այնտեղ էքսկուրսիա անցկացնելու համար: 1847 թ. Կուկը բա-

ցեց զբոսաշրջային ընկերություն, որը սկսեց տոմսեր (ուղեգրեր) վաճառել ոչ միայն Անգլիայում, 

այլ նաև դրա սահմաններից դուրս: 1863 թ. Կուկը կազմակերպեց մեծ ուղևորություն անգլիացի-

ների համար դեպի Շվեյցարիա, իսկ 1868 թ.` դեպի Հյուսիսային Ամերիկա: 1882 թ. նա կազմա-

կերպեց առաջին շուրջերկրյա զբոսաշրջային ուղևորությունը: Կուկն առաջինը ստեղծեց զբո-

սաշրջային հատուկ ապրանքը` տուրը, ներառյալ պայմանագրերը երկաթուղային և շոգենավա-

յին ընկերությունների, հյուրանոցների և ռեստորանների հետ: Նա սկսեց պարբերաբար ուսում-

նասիրել զբոսաշրջային ծառայությունների պահանջարկը` դնելով զբոսաշրջային մարքեթինգի 

հիմքերը:  

Գերմանիայում, Շվեյցարիայում, Ֆրանսիայում, Իտալիայում, Չեխոսլովակիայում միջազ-

գային կուրորտների զարգացմամբ այդ երկրներն Անգլիայի հետ միասին դարձան Եվրոպայի 

զբոսաշրջային կենտրոններ: 

1875 թ. Շվեյցարիայի Լոզան քաղաքում ստեղծվեց առաջին ալպինիստական ակումբը, որ-

տեղ պատրաստում էին լեռնային գնացքների վարպետներ, փրկարարներ: Ակումբի անդամների 

միջոցներով կառուցվեցին տնակներ և կացարաններ լեռների գագաթներ գնացող ճանապարհ-

ների վրա1: 

Երրորդ փուլը կապվում է առաջին համաշխարհային պատերազմի, 1930-ական թթ. տնտե-

սական ճգնաժամի և երկրորդ համաշխարհային պատերազմի տարիների հետ, որոնք բացասա-

կան ազդեցություն ունեցան զբոսաշրջության զարգացման վրա: Հենց այս պատերազմների 

միջև ընկած ժամանակահատվածում առաջացան զանգվածային զբոսաշրջության ծիլերը, ո-

րոնց ծաղկումը տեղի ունեցավ հետպատերազմյան տասնամյակում: 

Երկրորդ համաշխարհային պատերազմից հետո (չորրորդ փուլ) զբոսաշրջությունն իրոք ու-

նեցավ զանգվածային սոցիալական բնույթ: Սկսեց ձևավորվել հանգստի արդյունաբերությունն 

իր ինստիտուտներով, արտադրանքով, արտադրական կենսապարբերաշրջանով, արտադրութ-

յան կազմակերպման և կառավարման մեթոդներով: Սկսվեց հյուրանոցային տնտեսության օբ-

յեկտների, զվարճանքի տարբեր կենտրոնների զանգվածային շինարարությունը: Ընդլայնվեցին 

հյուրանոցային ցանցերը, ինտենսիվ կերպով աճեց արտագնա և ներգնա զբոսաշրջությունը: Տե-

ղի ունեցան արմատական փոփոխություններ զբոսաշրջության առաջարկի և պահանջարկի 

շուկայում, որի արդյունքում զանգվածային կոնվեյերային զբոսաշրջությունը վերածվեց զանգ-

վածային տարբերակված զբոսաշրջության: Կոնվեյերային զբոսաշրջությունը ենթադրում է զբո-

սաշրջիկների պահանջմունքների և մոտիվացիայի միատարրություն և պրիմիտիվիզմ: Իսկ 

տարբերակված զբոսաշրջությունը ենթադրում է զբոսաշրջիկների բազմաբնույթ պահանջ-

մունքներ, զբոսաշրջային պահանջարկի մեջ նեղ մասնագիտացված հատվածների բազմաքա-

նակություն, առաջարկվող ծառայությունների բազմազանություն և զբոսաշրջային արտադրան-

քի վառ արտահայտված մասնագիտացում: Կոնվեյերայինից անցումը տարբերակված զբոսաշր-

ջության կատարվեց միաժամանակ արտադրողների շուկայից դեպի սպառողների շուկա անց-

մամբ: Առաջացան զբոսաշրջության նոր տեսակներ` պայմանավորված զբոսաշրջիկների անհա-

տական, արտասովոր պահանջմունքներով2: 

Զարգացման հին պատմություն ունի նաև հյուրանոցային արդյունաբերությունը։ Առաջին 

հյուրանոցները՝ քարվանսարաները, առաջացել են մեր թվարկությունից 2000 տարի առաջ հին-

արևելյան քաղաքակրթությունում։ Հին Հունաստանի և Հին Հռոմի ժամանակաշրջանում ծաղ-

կում ապրեցին հյուրանոցների նախատիպ հանդիսացող իջևանատները, պանդոկները, փոսե-

                                                           
1 Տե´ս Гуляев В., Организация туристской деятельности, учебное пособие, Москва, 1996, с. 3. 
2 Տե´ս Бабкин А., Специальные виды туризма, учебное пособие, Ростов-на-Дону, 2008, с. 6, 

http://tourlib.net/books_tourism/babkin01.htm (մուտք ՝ 01,03,2020). 

րը, փոստային կայանները՝ նախատեսված ճանապարհորդող առևտրականների, հոգևորական-

ների և այլոց համար1։Առաջին գրավոր վկայությունը գալիս է Հին Հունաստանից և Հին Հռոմից։ 

Դեռ Բաբելոնի թագավոր Համմուրաբիի օրենքներում ամրագրված էր պանդոկների գոյությունը։ 

Ըստ օրենքի՝ պանդոկապանները պետք է վկայություն տային, եթե իրենց այցելուները պետա-

կան պաշտոնյայի դեմ պլանավորում էին հանցագործություն կատարել։ Հին Հունաստանում ևս 

կային պանդոկներ, որոնք բնակչության սոցիալական և կրոնական կյանքում կարևոր դերակա-

տարություն ունեին։ Պանդոկներում չնայած գիշերելու տեղեր կային, սակայն դրանք նախատես-

ված էին հասարակական սննդի համար։  

Առևտրի զարգացմամբ անհրաժեշտություն առաջավ առևտրականների համար գիշերա-

կացի տեղեր ստեղծել, և արդյունքում առաջացան իջևանատները։ Հռոմեացիների կողմից 

իջևանատների կառուցումը հյուրընկալության ոլորտի ձևավորման և զարգացման հիմքը դրեց։ 

Հին Հռոմում իջևանատներ կառուցվում էին իրարից 25 մղոն հեռավորության վրա, որպեսզի ճա-

նապարհորդները շատ չհոգնեին ճանապարհներին և կարողանային շուտ հանգստի տեղ գտնել։ 

Սակայն դրանց ծառայություններից հնարավոր էր օգտվել հատուկ փաստաթղթի առկայության 

դեպքում, ինչը կվկայեր այցելուի կարգավիճակը2։  

Միջին դարերում սովորական մարդկանց գիշերակացի ծառայություններ էին մատուցում 

կրոնական կառույցները։ Ճանապարհորդությունները կատարում էին հիմնականում ուխտա-

վորներն ու քահանաները։ Անգլիայում իջևանատներ կառուցում էին արդեն ոչ թե ճամփորդների, 

այլ ալկոհոլ օգտագործած բնակչության համար։ Չնայած իջևանատների թվաքանակի աճին, 

դրանց ծառայությունների մակարդակը շարունակում էր ցածր մնալ։ Հանգստացողները քնում 

էին հատակին, սնունդը միատարր էր։ Գյուղական վայրերում իջևանատներն այդքան տարած-

ված չէին։ Հաճախ գյուղերում կար մեկ իջևանատուն, որը սպասարկում էր բոլոր ժամանողնե-

րին։ Բոլոր իջևանատներում կար դասակարգային տարբերակում։ Հարուստ կենվորները ճաշում 

էին ճաշարանում կամ իրենց սենյակներում, իսկ աղքատները՝ սեփականատիրոջ և նրա ընտա-

նիքի հետ։ Նրանց մատուցում էին հասարակ սնունդ՝ նվազագույն գնով։ Հարուստ հաճախորդ-

ներին հաճոյանալու համար իջևանատների սեփականատերը հաճախ նրանց առաջարկում էր 

հայտնի ճաշատեսակ։ Հրաշալի խոհանոցի հիմնադիրները Եվրոպայում եղել են Իտալիայի բնա-

կիչները։ Այս երկրի բուրժուազիան, որը զբաղվում էր առևտրով և արհեստներով, նպաստեց խո-

հարարական արվեստի և հյուրընկալության արդյունաբերության զարգացմանը։ XIV դ. երկրորդ 

կեսին խոհարարական և հյուրընկալության արդյունաբերության կենտրոնը Իտալիայից տեղա-

փոխվեց Փարիզ։ Սննդի արդյունաբերությունը Ֆրանսիայում մեծ պետական աջակցություն էր 

ստանում։ Ֆրանսիայի թագավոր Կարլ V-ի անձնական խոհարար Գիյոմո Տիրելեն 1375 թ․ գրեց 

առաջին խոհարարական գիրքը, որը բացահայտում էր խոհարարական արվեստի մի շարք 

գաղտնիքներ։ Իսկ Իտալիայում նման գիրք հրատարակվեց միայն 1470 թ․ անհայտ վանական-

ների կողմից և կոչվեց՝ «Առաքինի հաճույքներ Virtuous pleasures»։ 1571 թ․ Ֆրանսիայում թա-

գավոր Կարլ IX-ի համար մշակվեց առաջին մենյուն, որն էպիզոդիկ բնույթ էր կրում և թույլ էր 

տալիս արագ ընտրել ճաշատեսակն ու իմանալ, թե ինչից է այն պատրաստվում։ Իսկական մեն-

յուն հայտնվեց 100 տարի անց, XVII դ` Լյուդովիկոս XIV-ի ժամանակ3։ 

XII-XIII դդ. Ռուսաստանում առաջացան հյուրանոցների նախատիպերը՝ իջևանատները։ 

Յուրաքանչյուր այցելու այնտեղ կարող էր գիշերակաց և սնունդ ստանալ, սակայն դրանք ա-

ռանձնապես հարմարավետ չէին։ Այստեղ նաև այցելուների ձիերը և տրանսպորտային միջոց-

ներն էին տեղավորում։ XV դ. իջևանատներ կառուցվում էին փոստային կայաններում։ Իջևա-

նատները գոյատևել են մինչև XIX դ. կեսերը։ Երկաթուղային ճանապարհների կառուցումը կանգ-

նեցրեց իջևանատների տարածումը, իսկ ավտոմեքենաների արդյունաբերության զարգացումը 

հանգեցրեց ճանապարհներին տեղակայված հյուրանոցների՝ մոթելների առաջացմանը։ 

                                                           
1 Տե´ս Зорин И., Каверина Т., Квартальнов В., Туризм как вид деятельности, учебник. М., 2005., с. 164. 
2 Տե´ս Елканова Д., Осипов Д., Романов В., Сорокина Е., Основы индустрии гостеприимства, учебное пособие, 

М., 2010., с. 9. 
3 Տե´ս Елканова Д., Осипов Д., Романов В., Сорокина Е., Основы индустрии гостеприимства, учебное пособие, 

М., 2010., с. 9. 

XVIII դ. հյուրընկալության ոլորտի կազմակերպությունները լայն տարածում ստացան ԱՄՆ-

ում։ 1607 թ․ բացվեց առաջին իջևանատունը։ 1634 թ․ Բոստոնում բացվեց առաջին պանդոկնե-

րից մեկը։ Պանդոկները դարձան հասարակական կյանքի կենտրոններ, զինվորների և ձեռնար-

կատերերի հանգստի վայր։ Ամերիկյան պանդոկները կառուցվում էին եվրոպական ոճով։  

Ժամանակակից ռեստորանի հիմնադիրը համարվում է ֆրանսիացի Մ․ Բուլանժեն, որը 

Բաել փողոցում բացեց պանդոկ։ Այստեղ մատուցվում էր ապուր, որն օրգանիզմն ամրապնդող 

և վերականգնող բուժիչ հատկություն ուներ։ Ապուրը կոչվում էր «restorantes», ինչը ֆրանսերե-

նից թարգմանաբար նշանակում է ամրապնդում և վերականգնում։ Չսահմանափակվելով միայն 

դրանով՝ Բուլանժեն 1767 թ․ ստեղծեց իր հայտնի սուպը գառան մսով՝ սպիտակ գինու սոուսով։ 

1794 թ․ Փարիզում արդեն շուրջ 500 ռեստորան կար1։ 

XIX դ. երկրորդ կեսին մենյու ասելով հասկանում էին տարբեր տեսակի ուտելիքների ամբող-

ջություն, որը նախատեսված էր բնակչության բոլոր խմբերի համար։ Այդպես առաջացավ Ա-լա-

քարտ à la carte մենյուն, երբ հաճախորդը կարող էր ընտրել մենյուից որևէ կերակրատեսակ։  

Այսպիսով, ընդհանրական ձևով հյուրանոցային գործի առաջացման և զարգացման պատ-

մությունը կարելի է բաժանել չորս հիմնական փուլի` 

1. մինչև XIX դ. սկիզբը, որը համարվում է հյուրանոցային գործի նախապատմություն, երբ 

մարդիկ տեղաշարժվում էին առևտրական, կրոնական, կրթական և այլ նպատակներով, 

2. XIX դ. դ. սկզբից մինչև XX դ. սկիզբ, երբ առաջացան հյուրանոցային ծառայություններ 

մատուցող տարբեր տեսակի կազմակերպություններ, 

3. XX դ. սկզբից մինչև XX դ. կեսեր, երբ ծառայությունների ոլորտի կազմակերպությունների 

թիվն աճեց, բարձրացավ մատուցվող ծառայությունների որակը, սակայն առաջին և երկրորդ 

համաշխարհային պատերազմները բացասական ազդեցություն ունեցան հյուրընկալության 

արդյունաբերության զարգացման վրա, 

4. XX դ. կեսերից մինչև մեր օրեր, երբ ձևավորվեց հյուրընկալության արդյունաբերությունը։ 

Երկրորդ համաշխարհային պատերազմից հետո հյուրընկալության արդյունաբերությունը շատ 

վատ վիճակում էր, շենքերի մեծ մասը քանդված էին, չկային անհրաժեշտ ռեսուրսներ դրանց վե-

րականգնման համար։ Հյուրանոցային արդյունաբերության հետագա զարգացումը տեղի ունե-

ցավ միայն հետպատերազմական տարիներին։ 1950-1960 թթ․ Արևմտյան Եվրոպայի երկրնե-

րում առաջացան առաջին ժամանցային և զվարճանքի համալիրները։ Այսպիսով, հյուրընկալութ-

յան ժամանակակից արդյունաբերությունը ներառում է հյուրանոցներ, ռեստորաններ, բարեր, 

կուրորտներ, խաղատներ, և այլն՝ ուղղված հյուրերի հանգստի և ժամանցի կազմակերպմանը2։  

Նշենք, որ ներկայումս հյուրանոցային արդյունաբերությունն ունի զարգացման մեծ տեմ-

պեր։ Ինչպես փաստում է վիճակագրությունը՝ 2018 թ․ հյուրանոցային արդյունաբերության հա-

մախառն եկամուտն աշխարհում կազմել է 600.49 մլրդ դոլար3, ԱՄՆ-ում հյուրանոցների միջին 

օրական արժեքը 131.21 դոլար է, Եվրոպայի հյուրանոցների միջին օրական արժեքը՝ 129.70 

դոլար4։ 2019 թ․ հունիսի դրությամբ աշխարհում ամենից շատ թվով հյուրանոցներ ունեցել է 

Wyndham hotel group-ը՝ 9157 հյուրանոց, այնուհետև Choice Hotels International-ը՝ 7045 հյուրա-

նոց, Marriott International-ը՝ 7003 հյուրանոց, Hilton Worldwide-ը՝ 5872 հյուրանոց, 

InterContinental Hotels Group-ը՝ 5656 հյուրանոց, Best Western Hotels&Resorts-ը՝ 4008 հյուրա-

նոց5։ 

Զբոսաշրջության և հյուրանոցային գործի զարգացմանը զուգընթաց զարգացավ նաև 

տրանսպորտը։ Սկզբնական շրջանում մարդիկ ճամփորդում էին ոտքով, էշերով, ձիերով։ Անիվի, 

                                                           
1 Տե´ս Елканова Д., Осипов Д., Романов В., Сорокина Е., Основы индустрии гостеприимства, учебное пособие, 

М., 2010., с. 9. 
2 Տե´ս նույն տեղում, էջ 9-14: 

3 Տե´ս Market size of the global hotel industry from 2014 to 2018 (in billion U.S. dollars), 

https://www.statista.com/statistics/247264/total-revenue-of-the-global-hotel-industry/. 

4 Տե´ս Hotel industry - Statistics & Facts, published by S. Lock, Jun 18, 2019, 

https://www.statista.com/topics/1102/hotels/. 

5 Տե´ս Leading hotel companies worldwide as of June 2019, by number of properties, 

https://www.statista.com/statistics/197869/us-hotel-companies-by-number-of-properties-worldwide/. 

https://www.statista.com/statistics/247264/total-revenue-of-the-global-hotel-industry/
https://www.statista.com/topics/1102/hotels/
https://www.statista.com/statistics/197869/us-hotel-companies-by-number-of-properties-worldwide/

իսկ հետագայում շարժիչների բացահայտումը թույլ տվեց օգտագործել կառքեր, շոգենավեր, շո-

գեքարշեր, ինքնաթիռներ, և այլն, ինչ արդյունքում մարդիկ կարողացան ճամփորդել ավելի հեռու 

տարածաշրջաններ1։  

1769 թ․ ֆրանսիական բանակի գնդապետ Նիկոլա Ժոզեֆ Կունյոն ստեղծեց ինքնաշարժ-

վող հարմարանք՝ հրետանային զենքի տեղափոխման համար։ 1786 թ․ Վիլիամ Մուրդոկը կառու-

ցեց 3 անիվանի ֆուրգոն գոլորշիով՝ կրկնելով Կունյոյի մեխանիզմը։ 1800 թ․ ԱՄՆ-ում Ռիչարդ 

Տրեվիտիկը կառուցեց ռելսերի վրա ինքնագնաց վագոնների շարք՝ գոլորշու շարժիչով։ 1803 թ․ 

ԱՄՆ-ոմ Օլիվեր Էվանսը կառուցեց առաջին ճանապարհային վագոնը գոլորշու շարժիչով։ 1860 

թ․ ֆրանսիացի Էտիեն Լենուարը ստեղծեց ներքին այրմամբ առաջին շարժիչը, իսկ 1862 թ․ 

ստեղծեց առաջին տրանսպորտային միջոցը այդ շարժիչով։ 1890-1900-ական թթ․ շուրջ 100 ըն-

կերություններ թողարկում էին գոլորշիով մեքենաներ։ Այնուհետև սկսեցին օգտագործվել էլեկտ-

րական շարժիչները և 1885-1915 թթ․ թողարկվեց շուրջ 35000 էլեկտրական մեքենա2։ 

1814 թ․ անգլիացի Ջորջ Ստեֆենսոնը ստեղծեց շոգեքարշ։ Նա կառուցեց 3 լոկոմոտիվ՝ 

Բլյուխերը՝ 1814 թ․, Լոքոմոշնը՝ 1825 թ․, Հրթիռը՝ 1829 թ․ ինչպես նաև առաջին երկաթուղային 

ճանապարհները՝ Ստոկտոն-Դարլինգտոն, Մանչեստր-Լիվերպուլ։ 1840 թ․ Մեծ Բրիտանիայում 

արդեն կար երկաթուղային ճանապարհների ամբողջական շղթա, որոնք էլ հեղափոխություն ա-

րեցին զբոսաշրջության մեջ։ Եթե 1740 թ․ Լոնդոնից Էդինբուրգ հասնելու համար անհրաժեշտ 

էր 10 օր, ապա 1885 թ․՝ ընդամենը 14 ժամ3։ 

Համարվում է, որ առաջին ինքնաթիռը ստեղծել են եղբայրներ Ուիլբոր և Օրվիլ Ռայթերը և 

օդ է բարձրացել 1903 թ․։ Ա․ Մոժայսկին մշակեց թռչող ապարատի նախագիծ 1881 թ․ և դրա 

համար ստացավ արտոնագիր։ Դժվարությամբ գումար հավաքելով՝ նա պատրաստեց ինքնա-

թիռ երկու ոչ մեծ գոլորշու շարժիչներով։ Առաջին փորձարկման ժամանակ ինքնաթիռը դուրս 

եկավ թռիչքուղուց և մի քանի մետր թռչելուց հետո պոչով հարվածեց գետնին։ Ինքնաթիռի վե-

րապատրաստման համար փող չհատկացրեցին։ 10 տարի անց ավելի պարզ կոնստրուկցիայով 

ամերիկյան աէրոպլան օդ բարձրացավ և 37 մետր թռավ 12 վայրկյանում։ Անցնելով զարգաց-

ման ավելի քան 100 տարվա պատմություն՝ ավիացիան դարձավ մեծ տարածությունների վրա 

մարդկանց և բեռների փոխադրման ամենաարդյունավետ միջոցը։ 

Առաջին շոգենավը ստեղծել է Ռոբերտ Ֆուլտոնը 1807 թ․՝ Կլերմոնտ նավը, որի արագութ-

յունը 9 կմ/ժ էր։ Ներկայումս ջրային տրանսպորտն առավելապես օգտագործվում է զբոսաշրջա-

յին կրուիզների համար։ Ծովային տուրիզմի հիմնական վայրերն են՝ Կարիբյան կղզիները, Մի-

ջերկրական ծովը, Եվրոպայի և Սկանդինավիայի շուրջ կրուիզները։ Տարածված են գետերի վրա 

կրուիզները, որոնք սովորաբար 24 ժամը չեն գերազանցում և էքսկուրսիոն բնույթ ունեն, օրինակ 

Դանուբ, Սենա, Դուորո գետի վրա կրուիզները4։ 

Հյուրընկալության արդյունաբերության զարգացումը կապված է մի շարք ներքին և արտա-

քին գործոնների հետ։ Արտաքին գործոնները որոշվում են շրջապատող իրականության տարրե-

րի ազդեցությամբ, իսկ ներքին գործոնները անմիջականորեն կապված են հյուրընկալության 

արդյունաբերության կազմակերպությունների գործառնության առանձնահատկությունների 

հետ։ Արտաքին գործոններից են՝ իրավական-քաղաքական, տնտեսական և ֆինանսական, մշա-

կութային, ենթակառուցվածքային-տեղեկատվական, ժողովրդագրական գործոնները, ճանա-

պարհորդությունների անվտանգությունը, առևտրի, նորագույն տեխնոլոգիաների զարգացումը։ 

Ներքին գործոններից են՝ հյուրանոցային արտադրանքի կատարելագործումը, հյուրանոցային 

ծառայությունների ոլորտի զարգացումը, հյուրանոցային ցանցերի և ասոցիացիաների ստեղծու-

մը, բաշխման համակարգերի զարգացումը, աշխատանքային ռեսուրսները, մարքեթինգային 

գործոնները5։ 

                                                           
1 Տե´ս Зорин И., Каверина Т., Квартальнов В., Туризм как вид деятельности, учебник, М., 2005., с. 216. 
2 Տե´ս Биржаков М., Никифоров В., Индустрия туризма: перевозки, СПб., 2007, с. 116-118. 
3 Տե´ս նույն տեղում, էջ 239-240: 
4 Տե´ս Елканова Д., Осипов Д., Романов В., Сорокина Е., նշվ. աշխ., էջ 111-113: 
5 Տե´ս Кусков А., Гостиничное дело, учебное пособие, М., 2009, с. 9-12. 

Այսպիսով, համաշխարհային զբոսաշրջության և հյուրընկալության արդյունաբերությունն 

ունեցել է զարգացման հին ու հարուստ պատմություն։ 

Հայաստանում դեռևս հին ժամանակներից սկսել են զարգանալ ճանապարհորդություննե-

րը։ Հայկական բնաշխարհին ու նրա պատմությանը ծանոթանալու նպատակով Հին Հայաստա-

նում ճանապարհորդել են հույն և հռոմեացի պատմիչներ։ Միջնադարում Հայաստան են այցելել 

եվրոպացի ճանապարհորդներ։ Մարկո Պոլոն առաջինն է նկարագրել Արարատի գեղեցկությու-

նը։ Ավելի ուշ, Հայաստանում շրջագայել են Ժան Շարդենը 1671 թ., Ֆրիդրիխ Պարրոտը 1829 

թ., գերմանացի Հերման Աբիխը 1844 և 1845 թթ., անգլիացիներ Ջեյմս Բրայսը 1876 թ., Հեն-

րի Լինչը 1893-94 թթ. և 1898 թ. և ուրիշներ։ XIX դ. վերջին Թիֆլիսի Ներսիսյան, Գայանյան և 

Հովնանյան դպրոցներն արշավներ են կազմակերպել Գոշավանք, Հաղարծին, Սանահին, Լոռու 

բերդ, Հաղպատ և այլուր։ 

Հայաստանում զբոսաշրջությունը սկսել է զարգանալ 1930-ական թվականներից։ 1932 թ. 

ՀԽՍՀ-ում հիմնվել է «Ինտուրիստ» համամիութենական բաժնետիրական ընկերության Երևանի 

գործակալությունը։ 1936 թվականից զբոսաշրջությունը ղեկավարել է Հայաստանի արհեստակ-

ցական միությունների խորհուրդը։ 1952 թ. կազմակերպվել են Երևանի տուրիստական էքսկուր-

սիոն և Թումանյան ավանի տուրիստական բազաները, ստեղծվել «Երևան» 1952 թ. և «Հայաս-

տան» 1953 թ. տուրիստական երթուղիները։ 

1954 թ. Հայաստանն ընդգրկվել է համամիութենական տուրիստական երթուղիներում, ճա-

նապարհորդությունների և էքսկուրսիաների բյուրոներ են բացվել Երևանում 1962 թ., Լենինա-

կանում 1964 թ., Կիրովականում 1966 թ.։  

1959 թ. ստեղծվել է Պատանի տուրիստների հանրապետական կայանը, 1962 թ.՝ Տուրիզմի 

և էքսկուրսիաների հանրապետական խորհուրդը։ 1957 թ. հայ զբոսաշրջիկներն արշավ են կազ-

մակերպել Կոլա թերակղզի, 1960 թ.՝ Արխանգելսկ, 1965 թ.՝ Հյուսիսային Ուրալ, մոտոարշավ՝ 

ԽՍՀՄ մայրաքաղաքներով։ 

1963 թ. կազմակերպվել են «Արմենիա» տուրիստական առաջին գնացքը և նավով ուղևո-

րություններ Վոլգա գետով, 1968 թ.՝ առաջին անգամ Սև ծովով։ 1970 թվականից ինքնաթիռով 

տուրիստական ուղևորություններ են կազմակերպվել Մոսկվա, Լենինգրադ, Ռիգա և այլ քաղաք-

ներ։  

1970-1980-ական թթ. զբոսաշրջիկների համար շահագործման են հանձնվել մի շարք հյու-

րանոցներ, ստեղծվել են ճանապարհորդությունների և էքսկուրսիաների բյուրոներ, 1972 թ.՝ 

«Սպուտնիկ» միջազգային երիտասարդական տուրիստական կազմակերպությունը1։ 

Զբոսաշրջությունը ներկայումս համաշխարհային տնտեսության արագ զարգացող ոլորտ-

ներից է: Ինչպես փաստում է վիճակագրությունը՝ 1950 թ. միջազգային զբոսաշրջիկների թվա-

քանակն աշխարհում կազմել է 25 մլն մարդ, 1960 թ.՝ 69.4 մլն, 1970 թ.՝ 165.8 մլն, 1980 թ.՝ 278.1 

մլն, 1990 թ.՝ 439.4 մլն, 2000 թ.՝ 680 մլն մարդ2, 2019 թ.՝ 1.5 մլրդ մարդ3, ինչն ըստ կանխատե-

սումների՝ 2030 թ. կհասնի 1,8 միլիարդի4:  
 

Աղյուսակ 1. Միջազգային զբոսաշրջիկների թվաքանակն աշխարհում, 1995-2018 թթ. (մլն մարդ)5 

Տարա-

ծաշրջան/ 

տարիներ 

1995 2000 2005 2010 2015 2017 2018 Մասնա-

բաժինը, 

%, 2018 

փոփո-

խությունը 

%-ով՝ 

                                                           
1 Տե´ս «Դպրոցական մեծ հանրագիտարան», Հ.Մ. Այվազյանի խմբագրությամբ, Ե., 2010թ., գիրք 2, հատոր 2, էջ 

40, 510: 
2 Տե´ս International Tourist Arrivals by World Region, https://ourworldindata.org/tourism (մուտք՝ 01.12.2019): 
3 Տե´ս UNWTO World Tourism Barometer, January 2020,18(1), p. 1, 

https://www.e-unwto.org/doi/pdf/10.18111/wtobarometereng.2020.18.1.1 (մուտք՝ 01.12.2019): 
4 Տե´ս Tourism Towards 2030, Global Overview, Advance edition presented at UNWTO 19th General Assembly, 10 

October 2011, p. 15, 

https://www.globalwellnesssummit.com/wp-content/uploads/Industry-

Research/Global/2011_UNWTO_Tourism_Towards_2030.pdf (մուտք՝ 01.12.2019): 
5 Տե´ս International Tourism Highlights 2019 Edition, UNWTO, p. 16, 

https://www.e-unwto.org/doi/pdf/10.18111/9789284421152 (մուտք՝ 01.12.2019): 

https://www.e-unwto.org/doi/abs/10.18111/wtobarometereng.2020.18.1.1

2018/201

7 

Աշխարհ, ո-

րից՝ 
531 680 809 952 1196 1329 1401 100 5.4 

Եվրոպա 
308,1 396,4 450,7 490.8 

581.

8 
636.6 672.3 48.0 5.6 

Ասիա և 

Խաղաղ օվ-

կիանոսյան 

տարա-

ծաշրջան 

86.2 113.8 152.9 205.3 
293.

6 
337.6 358.7 25.6 6.2 

Ամերիկա 
108,2 130.6 136.5 155.4 

200.

2 
227.3 235.0 16.8 3.4 

Աֆրիկա 11.5 14.9 19.4 28.3 36.0 42.5 45.5 3.2 7.1 

Մերձավոր 

Արևելք 
8.5 12.8 21.5 33.5 39.7 36.8 40.6 2.9 10.2 

Աշխարհի 

այլ երկրներ  
8.7 12.0 28.4 38.3 41.3 47.9 49.0 3.5 2.2 

 

2018 թ. զբոսաշրջային ճանապարհորդությունների 58%-ը եղել է օդային հաղորդակցմամբ, 

37%-ը՝ ավտոճանապարհային, 4%-ը՝ ջրային, 2%-ը՝ երկաթուղային: 

2018 թ. միջազգային զբոսաշրջիկների 56%-ի ճանապարհորդության նպատակը եղել է 

հանգիստը, ժամանցը և ռեկրեացիան, 27%-ը ճամփորդել է հարազատներին այցելության, ա-

ռողջական, կրոնական նպատակներով, 13%-ը՝ գործնական և 4%-ը՝ այլ նպատակներով1: 

2018 թ. առավել շատ զբոսաշրջիկներ ընդունել են Ֆրանսիան 89 մլն, Իսպանիան 83 մլն 

և ԱՄՆ-ն 80 մլն, իսկ զբոսաշրջությունից ստացած ֆինանսական մուտքերով առաջատար է 

եղել ԱՄՆ-ն 214 մլրդ, այնուհետև Իսպանիան և ֆրանսիան 74 և 67 մլրդ դոլար2: 

2019 թ. զբոսաշրջության համախառն ներդրումը համաշխարհային ՀՆԱ-ում կազմել է 8.9 

տրիլիոն դոլար կամ ՀՆԱ-ի 10.3%-ը, ապահովել է 330 միլիոն աշխատատեղ յուրաքանչյուր 10 

աշխատատեղից 1-ը, այցելուների ծախսերը կազմել են 1.7 տրիլիոն դոլար ընդհանուր արտա-

հանման 6.8%-ը, ծառայությունների արտահանման 28.3%-ը: 2019 թ. զբոսաշրջության համա-

խառն ներդրումը ՀՆԱ-ում առավելագույնն է եղել հետևյալ երկրներում՝ ԱՄՆ՝ 1839 մլրդ դոլար, 

Չինաստան՝ 1585 մլրդ դոլար, Ճապոնիա՝ 359 մլրդ դոլար, Գերմանիա՝ 347 մլրդ դոլար, Իտալիա՝ 

260 մլրդ դոլար, Միացյալ Թագավորություն՝ 254 մլրդ դոլար, Ֆրանսիա՝ 229 մլրդ դոլար, Իսպա-

նիա՝ 198 մլրդ դոլար, Մեքսիկա՝ 196 մլրդ դոլար, Հնդկաստան՝ 194 մլրդ դոլար3:  

Վերջին տարիներին զբոսաշրջային ճանապարհորդությունների միտումներն աշխարհում 

հետևյալն են. 

 աճող չինական շուկա, 

 թվային տեխնոլոգիաների օգտագործում ամրագրումների, տեղեկատվության որոնման 

և այլ նպատակներով, 

 շոփինգ զբոսաշրջություն, 

 միլիոնավոր միլենիալներ (1981 թվականից հետո ծնվածներ կամ Y սերունդ, որոնց թիվը 

գերազանցում է 70 միլիոնը), որոնք հաջորդ տարիներին ևս կկազմեն ճանապարհորդների ամե-

նամեծ շուկան, 

 գործնական և ժամանցի այցեր (Bleisure Boom), 

 արկածային զբոսաշրջություն (սաֆարիներ, արշավներ, հեծանվավազք), 

 բժշկական զբոսաշրջություն, 

                                                           
1 Տե´ս նույն տեղում: 
2 Տե´ս International Tourism Highlights 2019 Edition, UNWTO, p. 9, 

https://www.e-unwto.org/doi/pdf/10.18111/9789284421152 (մուտք՝ 01.12.2019): 
3 Տե´ս Country Analysis, https://www.wttc.org/economic-impact/country-analysis/ (մուտք՝ 01.12.2019) 

 էկոզբոսաշրջություն, 

 գաստրոնոմիական զբոսաշրջություն, 

 միայնակ ճանապարհորդություններ, հատկապես կանանց կողմից կատարվող, 

 պատասխանատու և կայուն զբոսաշրջություն, 

 զանգվածային զբոսաշրջությունից խուսափելու նպատակով այցեր ավելի փոքր, քիչ այ-

ցելու ունեցող քաղաքներ, 

 այցելություն ձմեռային կուրորտներ, 

 առողջարանային զբոսաշրջություն հանքային ջրերով հարուստ կուրորտներ, 

 հետաքրքության մեծացում սառցե, ստորջրյա, ծառերի վրա, քարանձավների մեջ, 

բնության գրկում գտնվող հյուրանոցների նկատմամբ, 

 Մետաքսի ճանապարհի երկրներում զբոսաշրջության ակտիվացում: 

Վերջին տարիներին Հայաստանում զբոսաշրջությունն աճի միտումներ է դրսևորում: Ըստ 

ՀՀ ՎԿ տվյալների՝ 2019 թ. ՀՀ է ժամանել 1894377 զբոսաշրջիկ, իսկ ՀՀ-ից մեկնել է 1867888 

զբոսաշրջիկ: Նախորդ տարվա համեմատ ժամանողների թվաքանակն աճել է 14.7%-ով1: 
 

Գծապատկեր 1. ՀՀ ներգնա և արտագնա զբոսաշրջիկների թվաքանակը (2009-2019 թթ.)2 

 
2019 թ. ժամանողների 22.7%-ը եղել են ՌԴ-ից, 6.1%-ը՝ ԱՄՆ-ից, 5.0%-ը՝ ԻԻՀ-ից, 8.3%-ը՝ 

Գերմանիայից, 6.6%-ը՝ Ֆրանսիայից, 1.5%-ը՝ Վրաստանից և այլն:  

2019 թ. Հայաստան ժամանող զբոսաշրջիկների 29%-ը հանգրվանել են հյուրանոցային 

տնտեսության օբյեկտներում (550289 զբոսաշրջիկ), իսկ մնացած 1344088-ը՝ բարեկամի կամ 

հարազատի տանը, վարձով տրվող բնակարաններում և այլն: Հյուրանոցային տնտեսության օբ-

յեկտներում հանգրվանած զբոսաշրջիկների 55.4%-ն այցելել են հանգստի և ժամանցի, 15.9%-

ը՝ գործնական, 0.5%-ը՝ բուժման, 28.2%-ը՝ այլ նպատակներով3։ 2019 թ. ՀՀ-ում եղել է 702 հյու-

րանոցային տնտեսության օբյեկտ, որից 413-ը՝ Երևանում4:  

ՀՀ-ում, հաշվի առնելով առկա զբոսաշրջային ռեսուրսները, զարգացման հեռանկարներ ու-

նեն զբոսաշրջության հետևյալ տեսակները՝ կրոնական, պատմամշակութային, առողջարանա-

յին, գաստրոնոմիական, գյուղական, քաղաքային, բուժական, սպորտային, արկածային, կրթա-

կան, գիտական և էկոզբոսաշրջությունը։ Հետևողական և համալիր աշխատանքներ են պետք 

մարքեթինգային գործունեության բարելավման, ենթակառուցվածքների զարգացման, ներդ-

րումների ներգրավման և այլ ուղղություններով՝ զբոսաշրջությունը ՀՀ-ում զարգացնելու համար։ 

Հաշվի առնելով համաշխարհային միտումները և Հայաստանի նկատմամբ հետաքրքրութ-

յան մեծացումը՝ կարող ենք ասել, որ ապագա տարիներին Հայաստանի զբոսաշրջության զար-

գացման միտումներ կլինեն՝ էկոզբոսաշրջությունը, պատմամշակութային և կրոնական, արկա-

ծային զբոսաշրջությունը, գաստրո և գինու տուրերը: Զարգացման մեծ հեռանկարներ ունեն 

                                                           
1 Տե´ս «ՀՀ սոցիալ-տնտեսական վիճակը 2019 թ. հունվար-դեկտեմբերին», էջ 139, 

https://www.armstat.am/file/article/sv_12_19a_421.pdf (մուտք՝ 01.12.2019) 
2 Աղբյուրը՝ ՀՀ վիճակագրական կոմիտեի Վիճակագրական տվյալների բազաներ, Միջազգային զբոսաշրջություն, 

https://www.armstat.am/am/?nid=14 
3 ՀՀ սոցիալ-տնտեսական վիճակը 2020թ. հունվարին, էջ 105,  

 https://www.armstat.am/file/article/sv_01_20a_421.pdf (01.012.2019) 
4 Տեղեկատվությունը տրամադրել է ՀՀ վիճակագրական կոմիտեն: 

2009 2010 2011 2012 2013 2014 2015 2016 2017 2018 2019

Ժամանողներ 5752816839797579358433301E+06 1E+06 1E+06 1E+06 1E+06 2E+06 2E+06

Մեկնողներ 5261936400327149538065551E+06 1E+06 1E+06 1E+06 1E+06 2E+06 2E+06

նաև բժշկական և գործարար զբոսաշրջությունը: Զբոսաշրջիկներն առավել սիրում են հայկա-

կան հյուրընկալությունը, հայկական խոհանոցը, համեմատաբար մատչելի գները, հրաշալի 

բնությունը: Նրանց Հայաստանը գրավում է որպես ոչ զանգվածային զբոսաշրջային ուղղություն: 

Մեծահասակ զբոսաշրջիկներն առավելապես հետաքրքվում են պատմամշակութային և կրոնա-

կան տուրերով, իսկ երիտասարդները՝ արկածային։ Ուստի ենթակառուցվածքների, ծառայու-

թյունների որակի բարելավման, օդային հաղորդակցության դյուրինացման և մատչելիության ա-

պահովման, ակտիվ և շարունակական նպատակային մարքեթինգային միջոցառումների իրա-

կանացման պարագայում Հայաստանը առաջիկա տարիներին պահանջված զբոսաշրջային ուղ-

ղություններից մեկը կլինի աշխարհում: 
 
 

Гаяне Товмасян, Рубик Товмасян, БУДУЩИЕ ТЕНДЕНЦИИ РАЗВИТИЯ ТУ-

РИЗМА И ИНДУСТРИИ ГОСТЕПРИИМСТВА В МИРЕ И В АРМЕНИИ. В статье 

представлены основные этапы исторического развития туризма, индустрии гостеприимства, 

происхождение отелей, ресторанов и транспорта. Обсуждаются текущие и будущие турис-

тические тенденции в мире. Представлена основная статистика туризма в Армении. Также 

предложены основные тенденции дальнейшего развития туризма в Армении. В ближайшие 

годы в Армении будут востребованы следующие виды туризма: эко-туризм, историко-куль-

турно-религиозный, приключенческий туризм, гастрономические туры. Медицинский и дело-

вой туризм также имеют большие перспективы развития. Туристы любят армянское госте-

приимство, армянскую кухню, относительно доступные цены, прекрасную природу. Армения 

привлекает их как немассовое туристическое направление. Взрослых туристов больше всего 

интересуют исторические, культурные и религиозные туры, а молодежь больше интересуется 

приключенческими турами. Таким образом, в случае улучшения качества инфраструктуры, 

услуг, облегчения доступа к воздушному транспорту, активных и постоянных целевых марке-

тинговых мероприятий Армения станет одним из самых популярных туристических направ-

лений в мире в ближайшие годы. 

 

Ключевые слов: туризм, турист, гостеприимство, транспорт, гостиница, таверна, 

ресторан, маркетинг, дестинация. 

 

Gayane Tovmasyan, Rubik Tovmasyan, FUTURE TRENDS OF TOURISM AND 

HOSPITALITY INDUSTRY DEVELOPMENT IN THE WORLD AND IN ARMENIA. The 

article presents the main stages of historical development of tourism, hospitality industry, the 

origins of hotels, restaurants and transport. It discusses the current and future tourism trends in 

the world. The main statistics of tourism in Armenia are discussed. Also the main trends of future 

development of tourism in Armenia are suggested. In coming years, the following types of tourism 

will be more demanded in Armenia: eco-tourism, historical-cultural, religious, adventure tourism, 

gastronomy and wine tours. Medical and business tourism also have great prospects for 

development. Tourists love the Armenian hospitality, Armenian cuisine, the relatively affordable 

prices, wonderful nature. Armenia attracts them as a non-mass tourist destination. Adult tourists 

are mostly interested in historical, cultural and religious tours, and young people are more 

interested in adventure tours. Therefore, in case of improving the quality of infrastructure, services, 

facilitating air access, and implementing active and continuous targeted marketing activities, 

Armenia will be one of the most popular tourist destinations in the world in the coming years. 

